
24 ta’ Gunju, 1998

Imhallef:-
Onor. Vincent DeGaetano LL.D.
[1-Pulizija
versus

Vincent Grima, Mario Camilleri u Carmelo sive Charles Borg

Gurament Falz - Dikjarazzjoni Falza lill-Awtorita Pubblika
- Karta ta’ I-1dentita - Sentenza Sospiza

Fil-kaz ta’ l-artikolu 108 (1) tal-Kodici Kriminali, li jitkellem dwar li
wiehed “‘jahlef il-falz quddiem magistrat jew gquddiem ufficial
iehor li jkollu s-setgha b'ligi li jaghti I-gurament”, dak li trid
tipprova I-prosekuzzjoni hu li min amministra I-gurament kellu s-
setgha bil-ligi li jaghmel hekk. Fin-nuqqas ta’ xi disposizzjoni ta’
ligi li tipprovdi li persuna partikolari - jew persuna li tokkupa xi
kariga partikolari - ghandha tali setgha, din is-setgha tinghata
permezz ta' warrant mahrug taht l-artikolu 3 tal-Kap. 79 tal-
Ligijiet ta’ Malta. Dan il-warrant ma jammontax ghal ligi izda
huwa fakulta moghtija lil persuna partikolari li tmministra |-
guramenti; u ghalhekk trid issir_il-prova ta’ din_il-fakolta hekk
moghtija.

Bil-kliem “vantagg jew beneficcju” il-Qorti ta’ I-Appell Kriminali
Sfehmet xi vantagg jew beneficcju li wiehed ikun legalment intitolat
ghalih kemm-il darba jikkonkorru certi cirkostanzi, bhal, per
ezempju, xi benefi¢céju tas-sigurta socjali, ezenzjoni minn taxxa,
ece. Il-hrug ta’ karta ta' l-identita gdida mhi la vantagg u anqas

beneficcju, izda hija s-setgha moghtija lill-awtorita pubblika li
tikkorrispondi ma’ I-obbligu li wiehed ghandu li jkun fil-pussess
ta’ karta ta’ l-identita kif ipprovdut fil-Kap. 258 tal-Ligijiet ta’
Malta. Anqas huwa “vantagg jew beneficéju’” li wiehed ikun jista’,
bil-hrug 1a’ karta ta’ l-identita gdida, jizvija jew jinganna lil
haddiehor.

L-artikolu 28H (1) 1tal-Kodi¢i Kriminali jitkellem dwar serq,
ricettazzjoni u frodi, izda jitkellem ukoll dwar “qligh iehor kontra
I-ligi”. B'dawn il-kliem il-legislatur ma riedx jintrabat ma’ xi reat
partikolari; dak li hu neéessarju hu li jkun hemm vjolazzjoni tal-
ligi li bhala rizultat dirett ikollha I-qligh ghall-hati b’dannu ghal
haddiehor - il-parti offiza.

H-Qorti:-

Rat l-imputazzjonijiet migjuba mill-Pulizija Esekuttiva
kontra Vincent Grima, Mario Camilleri u Carmelo sive Charles
Borg talli ’dawn il-Gzejjer, matul ix-xhur qabel id-19 ta’ April,
1995 b>diversi atti maghmulin fi zminijiet differenti, li jiksru I-
istess disposizzjoni tal-ligi, u li gew maghmula b’rizoluzzjoni
wahda: (1) ghamlu falsifikazzjoni fi skritturi kummer¢jali jew
ta’ bank privat, b’falsifikazzjoni jew b’tibdil fl-iskrittura jew
fil-firem, billi holqu pattijiet, disposizzjonijiet jew obbligi
foloz, jew billi dahhlu dawn il-pattijiet, disposizzjonijiet jew
obbligi f"dawk I-iskritturi wara li kienu gew iffurmati, inkella
billi ziedu jew biddlu fatti illi dawk Il-iskritturi kelthom
ikollhom fihom, u, aktar, talli xjentement ghamiu uzu mill-
imsemmija skritturi falsifikati (artikoli 183 u 184 tal-Kap. 9);
(2) iffalsifikaw dokumenti illi meta jigu pprezentati wiehed
jista’ jir¢ievi bihom hlas jew jigbor depozitu minn bank, u ¢joe
billi ffalsifikaw il-firem ta’ diversi terzi persuni fuq ¢ekkijiet li
kienu pagabbli lill-istess terzi u aktar, talli xjentement ghamlu
uzu mill-imsemmija dokumenti ffalsifikati (artikoli 167 u 169);
(3) b>’mezzi kontra 1-ligi jew billi ghamlu uzu ta’ ismijiet foloz,

jew ta’ kwalifiki foloz, jew billi nqdew b’qerq iehor, ingann,
jew billi wrew haga b’ohra sabiex igieghlu titwemmen I-
ezistenza ta’ krediti immaginarji, ghamlu qligh (i) ta’
Lm7862.70 (Vincent Grima wahdu) u (ii) ta Lm2041.36
(Camilleri u Borg flimkien) u dan permezz ta’ sitt ¢ekkijiet
mahruga fuq akkont tal-Kooperattiva ta’ min Irabbi 1-Majjal
Ltd., pagabbli lil terzi, u li kienu gew misruqa, iffalsifikati u
msarrfa l-bank, bi hsara ta’ 1-istess Kooperattiva (artikoli 308 u
309); lil Vincent Grima wahdu talli fl-istess zmien u lok (4)
ghamel falsifikazzjoni fi skrittura kummer¢jali jew ta’ bank
privat u aktar talli xjentement ghamel uzu minnha, a tenur ta’ I-
artikoli 183 u 184 tal-Kap. 9; (5) iffalsifika dokument illi meta
jigi pprezentat wiehed jista jir¢ievi bih hlas jew jigbor depozitu
minn bank, u aktar talli xjentement ghamel uzu mill-imsemmi
dokument iffalsifikat a tenur ta’ l-artikolu 167 u 169 tal-Kap. 9
u ¢joé iffalsifika I-firma ta’ Joseph Mercieca fuq ¢ekk misrug
fuq akkont ta’ I-istess Joseph Mercieca u dan sabiex sarraf I-
istess ¢ekk f’bank; (6) b’mezzi kontra I-ligi, jew billi ghamel
uzu ta’ ismijiet foloz, jew ta’ kwalifiki foloz, jew billi nqeda
b’qerq iehor, ingann, jew billi wera haga b’ohra sabiex igieghel
titwemmen l-ezistenza ta’ krediti immaginarji, u ¢joé, billi
ghamel uzu ta’ cekk iffalsifikat, ghamel gligh ta> Lm1500 bi
hsara tal-Bank of Valletta Ltd. u ta’ Joseph Mercieca; (7) halef
falz quddiem uffi¢jal [i kellu s-setgha b’ligi li jaghti [-gurament,
liema gurament kien mehtieg mil-ligi (artikolu 108 tal-Kap. 9),
u aktar talli sabiex jikseb xi vantagg jew benefic¢ju ghalih
innifsu jew ghal haddiehor, f"xi dokument mahsub ghal xi
awtoritd pubblika, xjentement ta taghrif falz, u dan fir-rigward
ta’ hrug ta’ karta ta’ l-identita gdida f’ismu wara li ddikjara li
kienet niegsa (artikolu 188 tal-Kap. 9);

Rat is-sentenza tal-Qorti tal-Magistrati (Malta) tas-16 ta’
Mejju, 1997 1i fiha dik il-Qorti qalet hekk ghal dak li jirrigwarda
htija:

“... filwaqt |i tara li fil-konfront ta’ l-imputati kollha ma
tirrizultax 1-imputazzjoni ta’ frodi taht l-artikoli 308, 309 u 310
tal-Kodi¢i Kriminali, ma ssibhomx hatja ta’ [-istess u kwindi
qieghda tilliberahom minnha, tara li fil-konfront taz-zewg
imputati Mario Camilleri u Charles Borg jirrizultaw ippruvati
skond il-ligi I-imputazzjonijiet taht 1-artikoli 183, 184, 167, 169
u 18 tal-Kodici Kriminali u ghalhekk qieghda ssibhom hatja ta’
l-istess u fil-konfront ta’ l-imputat Vincent Grima tara li
jirrizultaw ippruvati skond ii-ligi I-imputazzjonijiet taht I-
artikoli 183, 184, 167, 169, 18, 108, 109 u 188 tal-Kodic¢i
Kriminali u ghalhekk gieghda ssibu hati ta’ 1-istess”;

Dik il-Qorti mbaghad ghaddiet biex tikkundanna lil
Vincent Grima, Mario Camilleri u Carmelo sive Charles Borg
ghall-piena ta’ sentejn prigunerija kull wiehed sospizi ghal erba’
snin  skond l-artikolu 28A  tal-Kodi¢i Kriminali u
b’applikazzjoni ta’ l-artikolu 28H (1), (2) ta’ l-istess Kodi¢i
kkundannat (a) lil Borg u Camilleri sabies “solidalment
bejniethom” ihallsu s-somma ta’ Lm2041.36 fi zmien sitt xhur
lill-Kooperattiva ta’ min Irabbi 1-Majjal Ltd. u (b) lil Vincent
Grima sabiex, ukoll fi zmien sitt xhur, ihallas Lm 1500 lil Joseph
Mercieca jew lil Bank of Valletta Ltd. u Lm7862.70,8 lill-
imsemmija Kooperattiva; fl-ahharnett dik il-Qorti imponiet fug
Vincent Grima interdizzjoni generali kif ukoll interdizzjoni
milli jservi bhala xhud, hlief quddiem il-Qrati ta’ Gustizzja u
bhala perit, f’kull kaz li jkun, ghall-perijodu ta’ ghaxar snin u
dan skond l-artikolu 109 (1), (2) tal-Kap. 9;

Rat ir-rikorsi ta’ appell ta’ I-imsemmija Vincent Grima,
Mario Camilleri u Carmelo sive Charles Borg, it-tlieta i huma
pprezentati fit-28 ta’ Mejju, 1997, li permezz taghhom talbu r-
riforma ta’ l-imsemmija sentenza, kull wiehed in kwantu
tikkonéerna lilu;

Rat l-atti kollha tal-kawza; semghet lid-difensuri tal-
partijiet fl-udjenza tal-21 ta’ Ottubru, 1997; ikkunsidrat:

L-ewwel li ser jigi kkkunsidrat hu l-appell ta’ Vincent
Grima. L-ewwel aggravju ta’ dan l-appellant hu, bazikament, li
ma giex ippruvat ir-reat ta’ gurament falz ghax ma giex ‘ppruvat
li gie amministrat lilu l-gurament minn persuna li kienet
awtorizzata skond il-ligi li taghmel hekk. Dana l-aggravju ser
jigi akkolt. L-artikolu 108 (1) tal-Kodi¢i Kriminali jitkellem
dwar li wiehed “jahlef il-faz quddiem magistrat jew guddiem
ufficjal iehor li jkollu s-setgha b’ligi li jaghti l-gurament”. Fil-
kaz in dizamina, il-prosekuzzjoni qed tallega li Grima ha
gurament falz meta gie mitlub jaghmel affidavit quddiem
ufficjal addett ma’ [-Identity Cards Division. In sostenn ta’ din
1- allegaZZJom pprodu61et lil P.C. 1317 Francis X. Manglon (fol
i10) 1i esebixxa vera kopja fotostatika ta’ (-afidavit
allegatament maghmul minn Grima fit-23 ta’ Jannar, 1995 u ta’
l-ircevuta ghall-hlas ghal dan l-affidavit. Perd dak li trid
tipprova l-prosekuzzjoni hu li min amministra I-gurament lil

Grima kellu s-setgha bil-ligi li jaghmel hekk. Mid-deposizzjoni
ta’ l-imsemmi P.C. Mangion mhux ¢ar jekk kienx dan l-istess

Mangion li amministra dana [-gurament; pero anke li kieku kien
dan il-kuntisabbli li amministra l-gurament lil Grima minn
imkien ma jirrizulta Ii hu kellu s-setgha bil-ligi 1i jaghmel hekk.
Fin-nuqqas ta’ xi disposizzjoni ta’ ligi li tipprovdi li persuna
partikolari - jew persuna li tokkupa xi kariga partikolari -
ghandha tali setgha, din is-setgha tinghata permezz ta’ warrant
mahrug taht l-artikofu 3 ta’ 1-Ordinanza dwar Kummissjunarji
b’Setgha li Jaghtu Gurament (Kap. 79). Dan il-warrant ma
jammontax ghal ligi izda huwa biss fakulta moghtija lil persuna
partikolari li tamministra 1-gurament; u ghalhekk trid issir il-
prova ta’ din il-fakultd_hekk moghtija. Fil-kaz in dizamina tali
prova ma saritx, u konsegwentement anke jekk Grima qal il-
falz, ma jistax jinghad li ha gurament falz;

It-tieni aggravju ta’ l-appellant Grima hu li ma jiffigurax
ir-reat taht l-artikolu 188 tal-Kodi¢i Kriminali, li tieghu 1-
Ewwel Qorti sabitu hati. Dan l-aggravju ukoll ser jigi akkolt. L-
Ewwel Qorti jidher li rravvizat “il-vantagg jew benefi¢¢ju”
msemmi f’dana l-artikolu fil-fatt li l-imsemmi Grima mar
jirrapporta 1i kien tilef il-karta ta’ l-identita tieghu u talab h
tinhariglu ohra biex b hekk ikun jista’ jaghti x’jifhem }i kienet
il-persuna li sabet il-karta ta’ |-identita originali tieghu li kienet
ged issarraf i¢c-cekkijiet iffalsifikati, u mhux hu. Bil-kliem
“vantagg jew beneficcju” (“advantage or benefit” fit-test Ingliz)
din il-Qorti tifhem xi vantagg jew benefi¢cju li wiehed ikun
legalment intitolat ghalih kemm-il darba jikkonkorru Ccerti
¢irkostanzi, bhal, per ezempju, xi benefi¢cju tas-sigurta socjali,
ezenzjoni- minn taxxa, ec¢. Il-hrug ta’ karta ta’ 1-identita gdida
mhi la vantagg u anqas benefi¢¢ju, izda hija s-setgha moghtija
lill-awtorita pubblika li tikkorrispondi ma’ l-obbligu Ii wiehed
ghandu i jkun fil-pusssess ta’ karta ta’ I-identita kif ipprovdut
fl-artikolu 3 ta’ 1-Att dwar il-Karta ta’ I-lIdentitda (Kap. 258).
Anqas huwa “vantagg jew beneficcju” fis-sens aktar ’il fuq
imfisser 1i wiehed ikun jista’, bil-hrug ta’ karta ta’ l-identita
gdida, jizvija jew jinganna lil haddiehor, inkluza I-pulizija. Ghal
dak li ghamel l-appellant kellu jigi akkuzat bir-reat
ikkontemplat fl-artikolu 14 (2) (b) tal-Kap. 258 u mhux bir-reat
ikkontemplat fl-artikolu 188 tal-Kodi¢i Kriminali;

Fl-ahharnett l-appellant Grima jilmenta mill-ordni dwar
restituzzjoni jew kumpens maghmul fil-konfront tieghu taht -
artikolu 28H tal-Kodi¢i Kriminali. Hu jikkontendi li biex ikun
hemm tali ordni jrid ikun hemm sejbien ta’ htija ghal serq,
ricettazzjoni jew frodi - u ta’ ebda wiehed minn dawn hu ma
nstab hati - jew li l-qligh “ikun spe¢ifikatament parti mill-
ingredjent tar-reat kommess”. Din il-Qorti ma taqbilx. L-
artikolu 28H (1) jitkellem, veru, dwar serq, ricettazzjoni u frodi,
izda jitkellem ukoll dwar “qligh iehor kontra I-ligi”. B’dawn il-
kliem il-legislatur ma riedx jintrabat ma’ xi reat partikolari, dak

li hu necessarju hu li jkun hemm vjolazzjoni tal-ligi i bhala
rizultat dirett ikollha I-qligh ghall-hati b’dannu ghal haddiehor -
il-parti offiza. Fil-kaz in dizamina ¢ertament kien hemm dana I-
gligh meta l-appellant xjentement ghamel uzu minn ¢ekkijiet
iffalsifikati, u dana bi hsara tal-Kooperattiva msemmija kif
ukoll ta’ Joseph Mercieca u tal-Bank of Valletta. Ghalhekk dana
l-aggravju qed jigi respint;

L-aggravji ta’ I-appellanti Camilleri u Borg huma identié¢i,
u ser jigu kkunsidrati seriatim. L-ewwel aggravju taghhom hu
fis-sens 1i kemm Emily Muscat kif ukoll Raymond Vella kienu,
se mai, kompli¢i maghhom (i.e. ma’ Borg u Camilleri) u x-
xiehda taghhom ma kinitx ikkorroborata skond il-ligi. Dan I-
aggravju ser jigi respint. Ma hemm xejn x’jindika li Muscat
kienet konsapevoli li ¢-¢ekk li hi nghatat biex issarraf kien ta’
provenjenza ille¢ita jew Ii altrimenti keilu xi haga rregolari. U
anke jekk, in pessima ipotesi, hi kienet hekk konsapevoli,
¢ertament, b’ebda tigbid ta’ I-immaginazzjoni ma jista’ jinghad
li Raymond Vella, li kien semplicement akkumpanja lil Muscat
fil-karozza ma’ Borg u Camilleri, kien ukoll kompli¢i. Dan kien
semplicement spettatur passiv ta’ dak li kien ged jigri, u bid-
deposizzjoni tieghu hu jikkorrobora f’¢irkostanzi materjali d-
deposizzjoni ta’ Emily Muscat kif trid il-ligi fl-artikolu 639 (3)
tal-Kodi¢i Kriminali. Ghalhekk dan l-ewwel aggravju ged jigi
respint;

It-tieni aggravju hu li ¢-¢ekk in kwistjoni ma kienx
jammonta ghal skrittura kummer¢jali jew ta’ bank privat u li
ghalhekk l-artikoli 183 u 184 ma kinux applikabbli. L-appellanti
qed jirreferu ghac-cekk ta’ Lm2041.36,0 mahrug mill-
Kooperattiva ta’ min Irabbi 1-Majjal Ltd. a favur Joe Xuereb fuq
il-kont tal-Kooperattiva mal-Mid-Med Bank Ltd. fil-fergha ta’
19, Cross Road, il-Marsa (ara Dok. A a fol. 42). Frankament din
il-Qorti ma tarax ghala dana ¢-¢cekk mhuwiex skrittura
kummer¢jali; i¢-cekk ¢ertament kien jirrapprezenta |-

korrispettiv ghal transazzjoni kummer¢jali bejn Joe Xuereb u I-
Kooperattiva u f’dak is-sens ghalhekk kien ukoll skrittura
kummer¢jali  ghall-finijiet ta’ l-artikolu 183 tal-Kodi¢i
Kriminali. Ghalhekk dana l-aggravju ged jigi respint;

[t-tielet aggravju ta” Camilleri u Borg hu i mili-provi “ma
jirrizultax sal-grad rikjest mil-ligi illi 1-falsifikazzjoni fuq i¢-
¢ekk meritu ta’ dawn il-pro¢eduri” saret minn xi wiehed
minnhom u li ghathekk, skond huma, ir-reat taht I-artikolu 167
ma jirrizultax. Ghalkemm fil-parti disposittiva tas-sentenza ta’
I-Ewwel Qorti aktar ’il fuq ¢itata hemm ikkwotati l-artikolu 167
kif ukoll I-artikolu 183 (u dan kemm fil-konfront ta’ l-appellanti
Camilleri u Borg kif ukoll fil-konfront ta’ l-appellant Grima),
jekk wiehed jaqra sew is-sentenza jinduna li I-Ewwel Qorti ma
riditx tghid li qed issib lit-tlett appellanti hatja 1i huma
ffalsifikaw ic-cekkijiet in kwistjoni, izda biss li xjentement
ghamlu uzu minnhom. Ir-referenza ghall-artikoli 167 u 183
kienet se mai nec¢essarja ghas-sempli¢i raguni li l-artikoli 169 u
184 proprju jaghmlu referenza ghad-dokumenti ffalsifikati
msemmija fl-artikoli 167 u 183 rispettivament. Pero I-mod kif
inhu redatt il-paragrafu ¢itat iwassal ghall-konkluzjoni li t-tlieta
li huma qed jinstabu hatja ukoll li effettivament iffalsifikaw i¢-
cekkijiet. Dan il-punt ser jigi kkjarit fid-decide ta’ din is-
sentenza;

Aggravju iehor ta’ [-appellanti Borg u Camilleri hu,
bazikament li ma giex ippruvat sal-grad li trid il-ligi 1i huma
kienu jafu li ¢-cekk in kwistjoni kien iffalsifikat. Din il-Qorti,
perd, tara li mill-kumpless tal-provi dana l-aggravju hu
infondat. Kif qalet I-Ewwel Qorti fis-sentenza taghha, kien
proprju ghax kienu jafu li kien hemm xi haga rregolari f’dan i¢-
¢ekk li huma nqdew b’Emily Muscat biex isarrfuh. L-Ewwel
Qorti kelltha quddiemha ¢irkostanzi bizzejjed li a bazi taghhom
setghet legalment u ragonevolment tasal ghall-konkluzjoni li
waslet ghaliha;

L-ahhar aggravju ta’ dawn iz-zewg appellanti hu li 1-piena
kienet eccessiva u li, fi kwalunkwe kaz, ma kienx applikabbli
fil-kaz taghhom l-artikolu 18 tal-Kodi¢i Kriminali, jigifieri |-
figura tar-reat kontinwat. In kwantu ma kienx applikabbli I-
artikolu 18 [-appellanti ghndhom ragun stante li fil-kaz taghhom
kien hemm l-uzu xjenti ta’ ¢ekk wiehed biss f"okkazjoni wahda
(u dan a differenza mill-kaz ta’ Vincent Grima). Kwantu ghall-
piena, pero, din il-Qorti hi tal-fehma 1i fi¢-¢irkostanzi kollha
tal-kaz kienet wahda gusta,

Ghall-motivi premessi din il-Qorti tirriforma s-sentenza
appellata billi, kwantu jirrigwarda lill-appellant Grima, (1)
thassarha u tirrevokaha f'dik il-parti fejn sabitu hati ta’ 1-
imputazzjonijiet taht l-artikoli 183, 167, 108, 109 u 186 tal-
Kodi¢i Kriminali, u tilliberah minn dawn l-imputazzjonijiet; (2)
thassaraha u tirrevokaha ukoll f’dik il-parti fejn giet imposta
fuqu l-interdizzjoni generali, kif ukoll I-interdizzjoni milli jservi
bhala xhud u bhala perit, ghall-perijodu ta’ ghaxar snin, kwantu
ghall-appellanti Camilleri u Borg; (3) thassarha u tirrevokaha
f’dik il-parti fejn sabithom hatja ta’ l-imputazzjonijiet taht [-
artikoli 183, 167 u 18 tal-Kodi¢i Kriminali u tikkonferma s-
sentenza appellata fil-bqija. It-terminu ta’ sitt xhur ghar-
restituzzjoni jew kumpens kif ukoll il-perijodu operattiv ta’
erba’ snin, jibdew jiddekorru mil-lum;

[I-Qorti  tigbed l-attenzjoni tar-Registratur  ghall-
annotazzjoni mehtiega skond l-artikolu 28A (8) tal-Kodici
Kriminali.

